ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.  Անհրաժեշտությունը
     ՀՀ կառավարության ««Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու մասին» որոշման նախագծի ընդունումը անհրաժեշտ է 2025 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովելու նպատակով: 

2. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա `
«Մասշտաբ» ՍՊԸ և «ԱՄ Քոնստրաքշն» ՍՊԸ-ի հետ  20.10.2025թ-ին կնքված թիվ ՏԿԵՆ-ՀԲՄԱՇՁԲ-2025/64Շ պայմանագրով նախատեսված՝ Տ-3-8,/Մ-5/-Մայիսյան/Տ-3-47/ տեղական նշանակության ավտոճանապարհի կմ 0+000-կմ 0+800 հատվածի հիմնանորոգման՝ 2025 թվականին իրականացվող աշխատանքների համար,
«Կապավոր» ՍՊԸ-ի հետ 15.10.2025թ-ին կնքված թիվ ՏԿԵՆ-ՀԲՄԱՇՁԲ-2025/62Շ պայմանագրով նախատեսված՝ Վաղարշապատ քաղաքի Դանղյան փողոցի 300մ հատվածի և Տ-3-26,Վաղարշապատ-Արտիմետ-Խորոնք-Առատաշեն-Տարոնիկ-/Հ-76/ տեղական նշանակության ավտոճանապարհի կմ0+000-կմ1+605 հատվածի  հիմնանորոգման (մի մասի)՝ 2025 թվականին իրականացվող աշխատանքների համար,
[bookmark: _Hlk215230219]«Ռ․Ղազարյան» ՍՊԸ-ի հետ 30.10.2025թ-ին կնքված թիվ ՏԿԵՆ-ՀԲՄԱՇՁԲ-2025/63Շ պայմանագրով նախատեսված՝ ՀՀ Լոռու մարզի դեպի «Թեժ լեռ» հանգստյան տուն տանող ճանապարհի հիմնանորոգման 2025 թվականին իրականացվող աշխատանքների, տեխնիկական և հեղինակային հսկողության ծառայությունների համար ֆինանսական միջոցների նախատեսման, ինչպես նաև
«Լիլիթ-87» ՍՊ ընկերության հետ 30.07.2025թ-ին կնքված թիվ ՏԿԵՆ-ՀԲՄԱՇՁԲ-2025/46Շ պայմանագրով նախատեսված՝ Տ-6-18,/Տ-6-44/ - Երևանի սահման տեղական նշանակության ավտոճանապարհի կմ0+000 - կմ1+100 հատվածի հիմնանորոգման շրջանակներում լրացուցիչ աշխատանքների (որոնք չեն գերազանցում պայմանագրի գնի 10 տոկոսը) իրականացման համար ֆինանսական միջոցների նախատեսման անհրաժեշտությամբ: Նշենք, որ լրացուցիչ աշխատանքների իրականացման անհրաժեշտությունը պայմանավորված է նշված ճանապարհահատվածի շեպի հատվածում գրունտի սահքի հետևանքով առաջացած բերվածքների մաքրման, գրունտի հետագա սահքից պաշտպանելու համար լրացուցիչ գաբիոնային հենապատերի կառուցման, 
«Քարավան-11» ՍՊ ընկերության հետ 21.04.2024թ-ին կնքված թիվ ՏԿԵՆ-ՀԲՄԱՇՁԲ-2023/19Շ պայմանագրով նախատեսված՝ Տ-10-9, /Հ-36/ - Չինչին (Տ-10-38) ավտոճանապարհի կմ0+000 - կմ10+000 հատվածի հիմնանորոգման շրջանակներում լրացուցիչ աշխատանքների (որոնք չեն գերազանցում պայմանագրի գնի 10 տոկոսը) իրականացման համար ֆինանսական միջոցների նախատեսման անհրաժեշտությամբ: Նշված լրացուցիչ աշխատանքների իրականացման անհրաժեշտությունը պայմանավորված է Չինչին գյուղի առանձին հատվածներում ճանապարհի հողային պաստառի շեպի կայունությունը ապահովելու համար լրացուցիչ հենապատերի կառուցման, ինչպես նաև առանձին տեղամասերում ջրահեռացման լրացուցիչ միջոցառումների նախատեսման և իրականացման, ճանապարհի առանձին տեղամասերում արհեստական անհարթությունների կառուցման, ճանապարհի գծանշումը թերմոպլաստ նյութով իրականացնելու անհրաժեշտությամբ: 
Վերոհիշյալ խնդիրներին տրվել է նախագծային լուծումներ և նախագծանախահաշվային փաստաթղթերը ստացել են փորձաքննության դրական եզրակացություն: Նշենք, որ վերը նշված փոփոխություններով պայմանավորված կատարման ենթակա լրացուցիչ աշխատանքների ծավալները գումարային արտահայտությամբ չեն գերազանցում Պայմանագրի գնի 10 տոկոսը:
Նախագծում ՀՀ Լոռու մարզի դեպի «Թեժ լեռ» հանգստյան տուն տանող ճանապարհի  հիմնանորոգումը ներառվել է ՀՀ վարչապետի Լոռու մարզ կատարված  այցելությունների ընթացքում ձեռք բերված պայմանավորվածության և ՀՀ վարչապետի աշխատակազմի 2025 թվականի օգոստոսի 7-ի թիվ 02/12․2/ 25801-2025 հանձնարարականի հիման վրա:
Նշենք նաև, որ նախագծում ներառված թիվ ՏԿԵՆ-ՀԲՄԱՇՁԲ-2025/64Շ, թիվ ՏԿԵՆ-ՀԲՄԱՇՁԲ-2025/62Շ, թիվ ՏԿԵՆ-ՀԲՄԱՇՁԲ-2025/63Շ պայմանագրերով նախատեսված շինարարական աշխատանքները և Տ-2-13, Արգավանդ-Հայանիստ-Հովտաշատ-Արմավիրի մարզի սահման  տեղական նշանակության ավտոճանապարհի կմ 8+600-ում գտնվող կամուրջի վերակառուցման աշխատանքները Կապալառուները մեկնարկել էյին իրենց ռիսկով և ներկայումս այդ աշխատանքները գտնվում են ավարտական փուլում։ 
Նախագծով ֆինանսական միջոցներ են հատկացվում նաև թիվ ՏԿԵՆ-ԲՄԽԾՁԲ-2023/21ՏՀ և  թիվ ՏԿԵՆ-ԳՀԽԾՁԲ-2022/9ՏՀ պայմանագրերի շրջանակներում մատուցված տեխնիկական հսկողության ծառայությունների ընդունման և վճարման համար։
Տ-2-13, Արգավանդ-Հայանիստ-Հովտաշատ-Արմավիրի մարզի սահման  տեղական նշանակության ավտոճանապարհի կմ8+600-ում գտնվող կամուրջի փլուզման կապակցությամբ, ՀՀ կառավարության 23.06.2022թ. N 952-Ն որոշմամբ սահմանված կարգով, անհրաժեշտություն է առաջացել հրատապ միջոցներ ձեռնարկել այն վերականգնելու համար, ուստի նախագծով նախատեսվում է ֆինանսական միջոցներ հատկացնել նշված կամուրջի վերակառուցման նախագծանախահաշվային փաստաթղթերի (ՏԿԵՆ-ՆԸ-ՀՄԱԽԾՁԲ-2025/40Ն), դրանց փորձաքննության (ՏԿԵՆ-ՆԸ-ՀՄԱԾՁԲ-2025/46Փ) ծառայությունների  ձեռքբերման, ինչպես նաև շինարարական աշխատանքների, տեխնիկական և հեղինակային հսկողության ծառայությունների  ձեռքբերման համար։  
Նախատեսվում է նաև ֆինանսական միջոցներ հատկացնել 2025 թվականին ավարտված Մ-2, Երևան-Երասխ-Նորավան- Տաթև-Կապան-Մեղրի-ՀՀ սահման միջպետական նշանակության ավտոճանապարհի (նախկին՝ Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհի կմ37+500-կմ55+000) կմ260+200 - կմ277+700 հատվածի հիմնանորոգման (ՏԿԵՆ-ՀՄԱԱՇՁԲ-2021/3Շ) և Մ-2, Երևան-Երասխ-Նորավան- Տաթև-Կապան-Մեղրի-ՀՀ սահման միջպետական նշանակության ավտոճանապարհի (նախկին՝ Տ-8-93, Լծեն-Տաթև ավտոճանապարհի) կմ227+858 - կմ247+747 հատվածի վերակառուցում վերակառուցման (ՏԿԵՆ-ՀՄԱԱՇՁԲ-2021/4Շ) աշխատանքների չվճարված 5 տոկոսների (ԳՉԾ) և այդ աշխատանքների նկատմամբ հեղինակային հսկողության ծառայությունների (ՏԿԵՆ-ՄԱ-ԾՁԲ-2021/3Հ և ՏԿԵՆ-ՄԱ-ԾՁԲ-2022/1Հ) վճարման համար։
Միաժամանակ, նախագծով նախատեսվում է «Վասպուրականի ՃՇՇ» ՍՊԸ-ի հետ 14․05․2025թ․ կնքված թիվ ՏԿԵՆ-ԲՄԱՇՁԲ-2025/19Շ-1 պայմանագրում՝ պայմանագրով նախատեսված որոշ աշխատանքները փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցի պայմանագրի գնի 20 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջները։ Նկատի ունենալով, որ շինարարական աշխատանքների իրականացման ընթացքում ի հայտ են եկել մի շարք խնդիրներ, որոնք հրատապ լուծում են պահանջում, ուստի այդ խնդիրներին նախագծային լուծումներ տալուց հետո անհրաժեշտություն է առաջացել մինչև 20 տոկոսի չափով որոշ աշխատանքները փոխարինել այլ բնութագրեր ունեցող աշխատանքներով։ 
Նախագծով նախատեսվում է ՀՀ կառավարության 2024 թվականի դեկտեմբերի 27-ի թիվ 2060-Ն որոշման 12-րդ հավելվածի 9-րդ կետի պահանջներին համապատասխան նվազեցնել և 2026 թվական տեղափոխել ներքոհիշյալ պայմանագրերով 2025 թվականին իրականացման ենթակա սակայն դեկտեմբերի 1-ի դրությամբ չիրականացված աշխատանքների և ծառայությունների համար պայմանագրով հատկացված գումարները, հաշվի առնելով, որ աշխատանքների իրականացման ընթացքում ի հայտ եկած մի շարք խնդիրները, կապված այլ ենթակառուցվածքների (էլեկտրական սյուներ, ոռոգման ջրագծեր) վերատեղադրման, նորոգման կամ տեղափոխման հետ։ Նշված խնդիրներով պայմանավորված ճանապարհի որոշ հատվածներում նախատեսված աշխատանքները ձգձգվել են և սահմանված ժամկետներում չեն իրականացվել, ինչը  նպաստել է աշխատանքների կատարման ժամկետի, այդ աշխատանքների մասով, երկարաձգման, իսկ ներկայիս եղանակային պայմանները արդեն իսկ հնարավորություն չեն տալիս շարունակել ասֆալտապատման աշխատանքները՝ հիմք ընդունելով ՀՀ քաղաքաշինության կոմիտեի նախագահի 2022 թվականի դեկտեմբերի 12-ի թիվ 28-Ն հրամանով հաստատված ՀՀՇՆ 32-01-2022 «Ավտոմոբիլային ճանապարհներ» Հայաստանի Հանրապետության շինարարական նորմերի 462-րդ կետի պահանջները, համաձայն որի օրգանական կապակցանյութերով ամրացված գրունտներից հիմքերն ու ծածկերը թույլատրվում է տեղադրել չոր եղանակին, օդի 100 C-ից բարձր ջերմաստիճանի պայմաններում՝ 
Տ-1-33,Կոշ(Տ-1-8)-Վերին Սասունիկ-Լեռնարոտ տեղական նշանակության ավտոճանապարհի կմ0+000-կմ9+500 հատվածի հիմնանորոգման աշխատանքների իրականացման համար կնքված թիվ ՏԿԵՆ-ԲՄԱՇՁԲ-2025/15Շ պայմանագրից՝ 452,875,100.0 դրամի չափով, տեխնիկական և հեղինակային հսկողության ծառայությունների մատուցման համար կնքված համապատասխանաբար թիվ ՏԿԵՆ-ԲՄԽԾՁԲ-2025/15ՏՀ պայմանագրից՝ 1,988,200.0 դրամի, թիվ ՏԿԵՆ-ՄԱԾՁԲ-2025/5Հ պայմանագրից՝ 3,604,900.0 դրամի չափով։ 
Նշեմ նաև, որ վերոհիշյալ պայմանագրերում նվազեցումներ անելու և 2025 թվականի դեկտեմբերի 1-ի դրությամբ չկատարված աշխատանքները 2026 թվական տեղափոխելու մասով բոլոր պայմանագրերի կողմերի հետ 04․12․2025թ․-ին կնքվել է համաձայնություն։
Նախագծով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման շրջանակներում հիմնանորոգվող ավտոճանապարհների ընդհանուր երկարությունը 2․09 կմ /կիլոմետր/ է, որոնք մարզային (տեղական) նշանակության ավտոճանապարհներ են, իսկ 21002 «Տրանսպորտային օբյեկտների հիմնանորոգում» միջոցառման շրջանակներում սույն որոշման մեջ ընդգրկված տրանսպորտային օբյեկտների քանակը 1 հատ՝ փլուզված կամրջի վերակառուցում:
Հարկ է նշել, որ 1049/21001 և 1049/21002 միջոցառումների առանձին տողերում առկա տնտեսումները և ազատ միջոցներն են ուղղվում  միջոցառումների կատարման ապահովմանը՝ յուրաքանչյուրինը  իր մասով։
3. Ակնկալվող արդյունքը
	Հայաստանի Հանրապետության ճանապարհների վիճակի բարելավում:
      4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության 2025 թվականի պետական բյուջեի եկամուտներում և ծախսերում փոփոխություն չի կատարվի։

6.  Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին և 2-րդ ենթակետեր/ ռազմավարական փաստաթղթերի դրույթներից: 
· Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։

